RELACION

PER

AKTIN NORMATIV “PER DISA NDRYSHIME DHE SHTESA
NE LIGJIN NR.87/2025 “PER BUXHETIN E VITIT 2026>”

A. MENYRA E NDERHYRJES

Ky akt normativ propozohet né mbéshtetje t€ nenit 101 t€ Kushtetutés. N& kéte
dispozité kushtetuese parashikohet qé Késhilli 1 Ministrave ka té drejtén e
nxjerrjes s€ akteve normative me fuqiné e ligjit. Akti normativ, gjithashtu,
plotéson té gjitha kriteret e analizuara nga Gjykata Kushtetutese n€ vendimet e
saj, ve¢anérisht vendimi nr.24 daté 10.11.2006, vendimi nr.23 daté 16.4.2014 et;.
Konkretisht, pér miratimin e nj€ akti normativ kérkohet t€ plotésohen kushtet né
vijim':

1. Nevoja dhe urgjenca si kushte pér nxjerrjen e aktit normativ me fuqiné e
ligjit;

2. Pérkohshméria e masave qé pérmban akti normativ me fuqiné e ligjit;

3. Fugqia ligjore e kétyre akteve dhe kufizimet pér nxjerrjen e tyre;

4. Miratimi 1 aktit normativ me fuqiné e ligjit nga Kuvendi.

1. Nevoja dhe urgjenca si kushte pér nxjerrjen e aktit normativ me fuqiné e
ligjit:

Neni 101 ka parashikuar “nevojén” dhe “urgjencén” si rrethana dhe situata fakti
g€ vlerésohen, rast pas rasti.

Nevoja pér ndérhyrjen me akt normativ buron nga zhvillimet e evidentuara gjaté
zbatimit t€ buxhetit t€ vitit 2026, t€ cilat kané krijuar rrethana té reja financiare
dhe fiskale g€ nuk kané gené té€ parashikueshme né momentin e miratimit té
ligjit nr.87/2025, “Pér buxhetin e vitit 2026”. Analiza e performancés sé
pesémujorit t€ paré ka evidentuar njé realizim mé té larté t€ t€ ardhurave
buxhetore dhe njékohésisht nevoja té reja prioritare pér financim, té cilat kérkojné
reflektim t€ menjéhershém né buxhetin e shtetit.

Urgjenca e miratimit t€ kétij akti normativlidhet me faktin se shtyrja e ndérhyrjes
deri né pérfundimin e procedurés sé zakonshme parlamentare do t€ pengonte ose

! Vendimi i Gjykatés Kushtetuese nr.24, daté 10.11.2006



do té vononte zbatimin e politikave publike me efekt t€ menjéhershém ekonomik
dhe social, duke cenuar interesin publik dhe realizimin né koh¢ té objektivave té
buxhetit. N&é vecanti:

o Mundésimin e hyrjes né fuqi, nga data 1 korrik 2026, t€ indeksimit té
pensioneve, pasi ¢do vones€ do té privonte pensionistét nga pérfitimi pér
muajt pérkatés dhe do ta bénte té€ pamundur realizimin e efektit financiar
té parashikuar;

« Zbatimin, brenda vitit buxhetor 2026, t&€ politikés s€ re t&€ mbéshtetjes pér
personat me aftési t& kufizuar, pérfshiré dyfishimin e pagesés pér fémijét
me aftési t€ kufizuar dhe mbulimin e kontributeve té sigurimeve shoqérore
pér té gjithé kujdestarét e tyre, masa t€ cilat jané planifikuar t& prodhojné
efekte nga data 1 korrik dhe 1 tetor 2026;

o Sigurimin e financimit t€ menjéhershém té shpenzimeve prioritare né
fushén e mbrojtjes, né funksion té pérmbushjes s€ angazhimeve
ndérkombétare t&€ Republikés s€ Shqipéris€é ndaj NATO-s, gjaté vitit
buxhetor 2026;

o Garantimin e burimeve financiare t€ nevojshme pér pérmbushjen e
detyrimeve g€ lidhen me procesin e integrimit evropian, pér té cilat vonesa
né financim do té cenonte zbatimin e detyrimeve institucionale t€ marra
nga Republika e Shqipérisé;

Njékohésisht, rishikimi 1 treguesve makrofiskalé dhe projeksioneve té té
ardhurave imponon pérshtatjen e menjéhershme né kahun e shpenzimeve
buxhetore, n€ ményré qé fondet shtesé té alokohen brenda vitit buxhetor pér
financimin e prioriteteve t€ sipérpérmendura, duke ruajtur t€ pandryshuar nivelin
e deficitit buxhetor dhe trajektoren e konsolidimit fiskal.

Pér sa mé sipér, rezulton se né rastin konkret ekzistojn€ njé€kohésisht kushtet
kushtetuese té “nevojés” dhe “urgjencés”, pasi ndérhyrja nuk mund t€ shtyhet deri
né pérfundimin e procedurés s€ zakonshme ligjvénése, pa cenuar realizimin né
kohé té politikave publike, interesin publik dhe objektivat e buxhetit té shtetit pér
vitin 2026.

Pér rrjedhoj€, Ministria e Financave, pas analizimit t€ performancés 5-mujore té
ecurisé€ s€ zbatimit té treguesve té konsoliduar makrofiskalé dhe buxhetoré, si dhe
vlerésimit té pritshmérive t€ realizimit té tyre deri né fund té vitit, ka pérgatitur
skenarin e rishikimit t€ paré t€ buxhetit pér vitin 2026. Ky rishikim, synon té
balancojé prioritetet sociale me detyrimet strategjike té€ vendit, duke ruajtur
njékohésisht géndrueshmériné fiskale, népérmyjet:



» Rritjes s€ hershme t& pensioneve. Pérshpejtim i indeksimit vjetor né 1
korrik, nga tetori kur ishte planifikuar fillimisht, pér zbutjen mé t& shpejté
té efekteve t€ inflacionit.

» Forcimit té mbéshtetjes pér personat me aftési t€ kufizuara (PAK). Rritje e
financimit pér pérfitimet, shérbimet dhe masat e integrimit social, né
funksion té pérfshirjes dhe miréqgenies sociale, pérmes:

o dyfishimit t& pagesés pér fémijét me aftési t€ kufizuara, me efekt nga
data 1 korrik 2026, me njé€ kosto té vlerésuar prej 750 milioné€ leké.

e pages€s sé kontributeve té sigurimeve shoqérore nga shteti pér té
gjithé kujdestarét e personave me aftési t€ kufizuara, me efekt
674 milion€ leké nga data 1 Tetor 2026.

» Mbéshtetjes financare pér procesin e integrimit evropian, me qé&llim
garantimin € burimeve t€ nevojshme pér pérmbushjen e detyrimeve dhe
angazhimeve lidhur me té.

» Pérmbushjes s¢ angazhimeve ndaj NATO-s. Sigurimi i kriterit té
financimit t€ sektorit t&€ mbrojtjes né€ nivelin 2.6% t&€ PBB-s¢€ pér vitin 2026,
né pérmbushje té objektivave t&€ Aleancés dhe modernizimit té€ kapaciteteve
mbrojtése t€ vendit.

» Garancisé sé re shtetérore. Tashmé duke pérfshiré politikén e mbéshtetjes
me garanci t€ huas jo vet€ém pér bizneset né sektorin e bujqésisé dhe
fermerét e regjistruar dhe té pajisur me certifikatén e NIPT-it té
fermerit, por edhe pér ndérmarrjet mikro, t€ vogla dhe t€ mesme né t& gjithé
sektorét e ekonomisé.

» Pérshtatjes sé buxhetit me zhvillimet ekonomike dhe fiskale, Reflektimi i
performancés sé realizimit t€ t€ ardhurave dhe nevojave shtesé pér
financim buxhetor, né pérputhje me dinamikat ekonomike té vitit, me
qé€llim optimizimin e shpérndarjes sé fondeve pér t€ adresuar nevojat
prioritare, duke ruajtur géndrueshmériné fiskale dhe disiplinén buxhetore.

2. Pérkohshmeéria

Akti normativ vepron me fuqiné e ligjit pér njé periudhé kohe, maksimalisht 45-
ditore. Pérkohshméria e kétij akti lidhet me kushtin e domosdoshém té€ shqyrtimit
té tij nga Kuvendi, 1 cili, nése e miraton, e kthen até né ligj. Pér kété arsye,
menjéheré pas miratimit t€ aktit normativ me fuqiné e ligjit nga Késhilli 1
Ministrave, ky akt dérgohet pér miratim né Kuvend, me qgéllim fillimin e
procedurave parlamentare pérkatése.

B. QELLIMI I HARTIMIT TE KETIJ AKTI NORMATYV

Ky rishikim 1 buxhetit 2026, i cili propozohet t’1 nénshtrohet procedurés s¢ aktit
normativ, parashikon:



v’ Rritje té té€ ardhurave té pérgjithshme né masén 20.1mld leké, bazuar né
performancén e tyre t€ deritanishme dhe projeksionet pér vijimin e vitit, duke
konfirmuar géndrueshmériné€ e zhvillimeve ekonomike dhe efektivitetin e
masave administrative dhe fiskale t€ ndérmarra.

v" Rritje té shpenzimeve té pérgjithshme né té njéjtén masé, duke materializuar
njékohésisht edhe:

o Rialokimin e kursimeve t€ evidentuara gjat€ 5SM 2026, né shpenzime
korente e kapitale, dhe akomodimin népérmjet tyre t€ kérkesave shtesé
prioritare, duke mundésuar rritjen e financimit kryesisht pér projektet qé
lidhen me sektorin e mbrojtjes dhe me Fondin Shgqiptar t€ Zhvillimit.
Kjo, népérmjet rishpérndarjes sé fondeve nga projekte, realizimi 1 té
cilave €shté vlerésuar se nuk do t€ arrijé nivelin e planifikuar deri né
fund té vitit, drejt projekteve qé, né kushtet aktuale, pérbéné prioritete
dhe paragesin kapacitete mé té larta realizimi.

o Reflektimin e disa sistemimeve dhe rishpérndarjeve té brendshme té
fondeve mes programeve dhe llogarive ekonomike, me efekt neutral
buxhetor, t€ cilat pérmirésojné efektivitetin e menaxhimit t€ buxhetit té
institucioneve pérkatése.

v’ Zgjerimi i skemés sé garancisé sovrane pér sektorin e bujgésisé dhe até té
SME, pér njé€ vleré rreth 2 mld leké.

o Skema e vecant€é e garancis€ shtetérore, e miratuar me vendimin
nr.463/2025, éshté krijuar me g€llim lehtésimin e aksesit né financim pér
subjektet né sektorin e bujqésis€é, népérmjet ndarjes s€ rrezikut té
kreditimit ndérmjet shtetit dhe bankave tregtare. Skema synon t& nxisé
kreditimin e investimeve produktive, rritjen e kapaciteteve prodhuese,
modernizimin teknologjik dhe pérmirésimin e konkurrueshmérisé sé
subjekteve pérfituese.

o @jaté periudhés s€ zbatimit t€ saj éshté evidentuar nevoja pér zgjerimin
e fushés s€ veprimit té skemés pértej sektorit t€ bujgésisé, me qéllim
mbéshtetjen e ndérmarrjeve mikro, t€ vogla dhe t€ mesme né sektoré té
tjeré té€ ekonomisé, t€ cilat vazhdojné té€ pérballen me kufizime
strukturore né aksesin n€ financim.

o Zgjerimi 1 kategorive t& pérfituesve, duke pérfshiré jo vet€m subjektet
qé€ ushtrojné aktivitet né sektorin e bujqésis€, por edhe ndérmarrjet
mikro, t€ vogla dhe t€ mesme né sektoré té tjeré t€ ekonomisé, té cilat
pérballen me kufizime strukturore n€ aksesin né financim, pritet té sjellé
rritje né pérdorimin e skemés s€ garancisé shtetérore, t€ pérmirésojé
aksesin né financim pér bizneset dhe fermerét, t€ nxisé investimet



private, si dhe té kontribuojé né€ zhvillimin ekonomik dhe rritjen e
konkurrueshmeérisé s€ sektoréve pérfitues.

C. ARGUMENTIMI I HARTIMIT TE KETIJ AKTI NORMATIV

v Té ardhurat e pérgjithshme, bazuar né performancén pozitive té 5-mujorit
2026 dhe parashikimin pér periudhén e mbetur propozohet té rriten n€ nivelin
843.1 miliardé leké, 20.1 miliard€ leké ose +2.4% ndaj planit fillestar, duke
reflektuar njé pérmirésim t€ moderuar, por t€ qéndrueshém té ecurisé fiskale
dhe konkretisht:

o T& ardhurat nga tatimet dhe doganat parashikohen té arrijné né 538.3
miliard€ leké, me nj€ rritje prej 7.12 miliard€ leké ose +1.3% kundre;jt
planit fillestar.

o T& ardhurat nga kontributet parashikohen n€ 200.9 miliardé leké, me njé
rritje prej 3.9 miliard€ leké ose +2.0% mbi planin.

v" Shpenzimet e pérgjithshme rriten né té€ njéjtin nivel me té ardhurat, duke
ruajtur késisoj t€ njé€jtin nivel t€ deficitit buxhetor me até té€ miratuar né
buxhetin fillestar 2026. Ndér alokimet kryesore qé propozohet t€ miratohen
pérmes kétij akti normativ, vecojme:

o Ministria e Ekonomisé dhe Inovacionit,/ISSH, rreth 1.6mld leké, nga té
cilat:

v’ 872mln leké shtesé pér pérshpejtimin e rritjes sé pensioneve, duke e
afruar n€ datén 1 korrik 2026 efektin financiar t€ pérfitimeve nga
indeksimi 1 pensioneve né masén 2.7%, nga data 1 tetor q€ ishte
planifikuar fillimisht.

v 300mln leké pér skemén e granteve start-up, pasi éshté rritur 3 heré
numri 1 aplikuesve;

v 80mln leké shtesé pér garancité né kuadér t€ programit “Dyfisho
biznesin ténd”, duke mbéshtetur zgjerimin e aksesit né financim pér
sipérmarrjen;

v" Dhe rreth 190 milioné leké shtesé si transferté kapitale pér krijimin
e shoqérisé s€ re q€ do té pérthithé shoqérit€é né likuidim, me
pritshméri té kursimeve té€ ardhshme buxhetore né vlerén 100
milioné leké.

o Ministria e Shéndetésisé dhe Mirégenies Sociale, rreth 4.5mld leké
shtesé€, nga té cilat:



v 750mln leké pér dyfishimin e pagesés pér 10 720 fémijé me aftési té
kufizuara, me efekt nga data 1 korrik 2026.

v' 674mld leké pér poltikén e re t€ njohjes sé periudhés kontributive
pér 14 657 kujdestaré té kategoris€ PAK (persona me aftési té
kufizuar), nga 1 tetori 2026.

v 1.5mld leké pér mbulimin e barnave onkologjike pér shérbimin
spitalor né€ vend;

v 150mln leké pér rritjen e pagave pér rreth 400 mjeké dhe 1 200
tekniké t€ shkencave mjekésore né€ shérbimet e urgjencés spitalore
dhe parésore, me njé efekt financiar prej 150 milioné lekésh pér
periudhén korrik—dhjetor 2026.

v 100mln leké pér fondin e kompensimit té ish-pérndjekuréve politiké,
bazuar n€ ecuriné e miré té Iévrimit t€ dosjeve;

v" 700 milioné leké investime pér financimin e ploté té nevojave pér

pajisje spitalore e laboratorikee, krahas financimit pér zhvillimin e
infrastrukturés digjitale shéndetésore pér vitin 2027 e né vijim.

Ministria e Mbrojtjes, nj€ shtesé prej 300 punonjés té trupave ushtarake
dhe rreth 10.3mld leké né shpenzime korente e kapitale, me qéllim
financimin e shpenzimeve t€ nevojshme té kétij sektori prioritar. Ky
propozim siguron financimin e ploté t€ buxhetit t€ mbrojtjes, né
pérputhje me kérkesat e NATO-s, duke arritur pér vitin 2026 nivelin
total prej 2.6% t€ PBB-s€ ose 2.2% t€ PBB-sé vetém pér kategoriné
“Core Defence”.

Ministria e Bujqésis€é dhe Zhvillimit Rural, rreth 164 milioné leké
shtesé€ pér financimin e projekteve t€ ujitje-kullimit, pérfshiré rialokime
té brendshme me efekt neutral dhe vijimi i tyre gjaté viteve 2027-2028.

Ministria e Arsimit, rreth 500mln leké shtesé pér financimin e programit
“Arsimi baz€”, subvencionimin e teksteve falas né zbatim t€¢ VKM sé
re t€ miratuar pér kété qéllim, mbéshtetjen e ndérmarrjeve té trajtimit té
studentéve né kuadér t€ veprimtarisé€ s€ tyre dhe 250mln leké shtesé pér
investime né infrastrukturén shkollore pér arsimin bazé dhe até
universitar.

Ministria e Punéve té Brendshme, rreth 664min leké shtesé€, nga té€ cilat:
v’ 378mln leké pér Policiné e Shtetit pér mbulimin e efekteve té

indeksimit e shtesave t€ vecanta mbi pagé dhe 100mln leké pér
mirémbajtjen e rrjetit “/ive scanner’;



v’ 286mln leké pér nevoja né paga dhe trajtime té tjera pér punonjésit
e Gjendjes Civile pas mbylljes sé filialeve;

v 30mln leké pér nevoja t& AAPSK-sé dhe té prefekturave né rang
vendi; etj.

Ministria e Financave, rreth 532 milion€ leké shtes€ pér veprimtaring e
Agrokredit, sh.a.-s€, dhe zhvillimin e sistemit ASYCUDA né dogana, i
cili kérkon pérshtatje me zhvillimet teknologjike e ndérveprim me
sistemet doganore t€ vendeve partnere.

Ministria e Turizmit, Kulturés dhe Sportit, rreth 445 milioné leké
shtes€, nga t€ cilat 44.4mln leké pér pagesén e kuotave té pjesémarrjes
né CERV&Creativ Europe, trjeti TRADUKI, Antidoping dhe UN
Tourism; 40mln leké pér shpérblimin e sportistéve elitar; si edhe rreth
240 milioné leké shtesé investime pér Galeriné Kombétare té Arteve,
né teatrin “Aleksandér Moisiu™ et;.

SPAK, rreth 200 milioné leké shtes€ pér rikonstruksionin e ambienteve,
pajisje elektronike dhe forcimin e sigurisé kibernetike.

Fondi Shqiptar i Zhvillimit, rreth 1mld leké shtohen né financim t€ huaj
pér projektet me ecuri t€ miré. Ndérkohé, rreth 6.5mld leké shtes€é me
qéllim mbéshtetjen e vijimit dhe pérshpejtimit t€ investimeve
infrastrukturore prioritare me financim té€ brendshém, nga té cilat fondi
prej 3mld lekésh do t€ kalojé né z€rin “transferta kapitale” (232) né
favor t&€ Fondit Shqiptar t€ Zhvillimit, pér t’u pérdorur pér blerjen e
makinerive, mjeteve, pajisjeve, teknologjive dhe infrastrukturén e
nevojshme, né€ funksion t€ mbeéshtetjes sé njésive t€ vetéqeverisjes
vendore me logjistikén pérkatése pér kryerjen e shérbimeve rajonale e
vendore, pér mirémbajtjen e infrastrukturés s€ rrugéve rurale,
hapésirave publike, transportin publik urban dhe logjistikén bashkiake,
menaxhimin e flotés, ndérhyrjet n€é emergjenca, pastrim-gjelbérim,
kanale kulluese etj. Pajisjet, makinerité, logjistika dhe infrastruktura
pérkatése do té shérbejé pér krijimin dhe funksionimin e Operatorit té
Shérbimeve té Logjistikés Bashkiake. Ményra e pérdorimit pércaktohet
né aneksin 11 g€ 1 bashkélidhet ligjit.

Komisioni Qendror i Zgjedhjeve, rreth 99min leké shtes€ pér procedurat
e nevojshme pér zgjedhjet vendore 2027; pér shérbime
mirémbajtje/licenca IT; pér giraté e selive t€ partive parlamentare et;.

Institucione t€ tjera t€ vogla, rrreth 300mlin leké shtes€ pér nevoja
buxhetore kryesisht t€ lidhura me shtimin e numrit t€ punonjésve pér:



ILDKPKI-né, AKSK-né€, Autoritetin ¢ Konkurrencés, SASPAC-un,
ATSH-né, Komisionerin pér Mbrojtjen e t€ Dhénave Personale,
Komisionerin pér Shérbimin Civil dhe Komisionerin pér Mbrojtjen nga
Diskriminimi et;.

o Riorganzime institucionale, Ky akt normativ materializon edhe
ndryshimet pérkatése n€é numér punonjésish dhe fonde buxhetore, né
zbatim té legjislacionit pér reformimin e sistemit té inspektorateve né
vend, pérkatésisht né strukturat buxhetore t€ Ministris¢ s€¢ Ekonomisé
dhe Inovacionit, Ministrisé sé¢ Punéve t€ Brendshme dhe Ministrisé sé
Mjedisit. Nj€kohésisht, reflekton edhe ndryshimin e numrit té
punonjésve té KPA-s¢, té cilét transferohen prané Gjykatés
Kushtetuese, né vijim t€ pushimit sé funksionuari t€¢ KPA-sé dhe né
zbatim t€ pércaktimeve ligjore pér kété qéllim.

v" Buxheti vendor né kété akt normativ paraget ndryshime thuajse né té njéjtin
nivel, si né kahun e té ardhurave me njé€ rritje n€ masén 14mln leké, ashtu
edhe té shpenzimeve me njé€ shtes€, né masén 14.2mln leké, dhe pérkatésisht:

o T¢€ ardhurat vendore propozohen té rriten né masén 14 miliardé leké,
bazuar kjo n€ performancén e realizimit té€ tyre gjaté gjysmeés s€ paré té
vitit 2026. Késhtu, pér periudhén janar-maj 2026, njésité e vetégeverisjes
vendore (NJVQV) né shkall¢ kombétare kané mbledhur té€ ardhura té veta
tatimore, né masén 28,5 miliardé leké, rreth 13,5 miliardé leké ose 90%
mé shumé kundrejt sé njéjtés periudhé 2025, dukshém pértej trendit té
zakonshém té viteve t€ méparshme. Rritja mé e larté 1 dedikohet taksave
lokale:

» Taksés s€ ndikimit n€ infrastrukturé, me njé rritje prej 10.8 miliardé
lekésh, kryesisht né Bashkiné Tiran€¢ dhe bashkité bregdetare si ajo
Himaré, ku ka ndértime té reja né€ zhvillim;

= Taksés sé pasuris€, mbledhja e sé cilés ka avancuar pértej pritshmérive,
ku pér 5-mujorin 2026 realizoi 784 milioné leké mé shumé se e njéjta
periudhé e njé viti mé par€.

o Shpenzimet vendore propozohen me kéto ndryshime:

* Njé shtes€¢ né masén 114 milioné leké q€ 1 referohet transfertés
specifike pér funksionin e mbrojtjes nga zjarri dhe shpétimi. Kjo vleré
do t€ mbulojé efektin financiar shtes€ pér vitin 2026, q€ vjen si rezultat
1 zbatimit t€ ndryshimeve t€ fundit né vendimin nr.203, dat€ 10.4.2019,
té Késhillit t€ Ministrave, “Pér pércaktimin e kritereve, t&€ masés sé
pérfitimit dhe llojeve t€ pushimeve t€ tjera, me apo pa pagesé, né



Shérbimin e Mbrojtjes nga Zjarri dhe Shpétimin”, qé unifikon,
gart€son e rregullon trajtimin financiar t€ punonjésve me gradé té
shérbimit t€ mbrojtjes nga zjarri e shpétimi, né lidhje me orét shtesé té
punés, punén gjaté natés, n¢ ditét e pushimit javor e né festat zyrtare,
si dhe pércaktimin e kufirit maksimal vjetor t€ oréve shtes€ né€ té gjitha
bashkité e vendit. Efekti vjetor 228mln leké, nga i cili pérfitojné 1 250
punonjés, propozohet té shtohet edhe pér vitet e ardhshme né
transfertén e pakushtézuar sektoriale pér funksionin e mbrojtjes nga
zjarri dhe shpétimi.

= Njé shtes€ e transfert€s sé pakushtézuar me 90 milioné leké, si
rrjedhojé e rishikimit t€ treguesve makrofiskal€, pérkatésisht t€ nivelit
té prodhimit t& brendshém bruto (PBB) né 2 790 436 milioné leké, sa
kohé qé né zbatim t€ ligjit nr.68/2017, “Pér financat e vetéqeverisjes
vendore”, transferta e pakushtézuar nuk mund té jet€ mé e vogél se
1 pér qind e PBB-sé. Kjo shtesé¢ éshté shpérndaré sipas bashkive, né
bazé t€ peshés s€ transfertés sé pakushtézuar qé secila bashki ka
pérfituar né vitin 2026, né raport me totalin e t€ gjitha bashkive
pérfituese pér té njéjtin vit.

Ndryshimet e propozuara né kété akt normativ, né€ t€ ardhura dhe shpenzime,
ruajné t€ pandryshuar deficitin buxhetor né nivelin 63 707 milioné leké, si dhe do
té vijojné t€ garantojné trajektoren rénése t€ nivelit t€ borxhit publik né raport me
PBB-né, né pérputhje me rregullin respektiv fiskal t€ pércaktuar né ligjin organik
té buxhetit, duke siguruar késshtu vijimésin€ e konsolidimit fiskal,
géndrueshmérin€ afatmesme dhe afatgjaté té€ financave publike dhe stabilitetin
makroekonomik né térési.

KESHILLI I MINISTRAVE



